Nafarroako Parlamentuko Mahaiak, 2011ko urtarrilaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ioseba Eceolaza Latorre jaunak aurkezturiko jabeldura, gizarte bazterkeriaren aurkako borrokaren alorreko politika orokorrari buruzkoa.

2. Jabeldura hau Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

JABELDURAREN TESTUA

Nafarroa Bai parlamentu-taldeko Ioseba Eceolaza jaunak, Legebiltzarreko Erregelamenduaren 181. artikuluaren eta hurrengoen babesean, honako jabeldura hau aurkeztu dio Familia, Gazteria, Kirol eta Gizarte Gaietarako kontseilariari, Osoko Bilkuran eztabaida dadin:

Oinarrizko errenta ezinbesteko neurri bat da gizarte-bazterkeriaren aurkako borrokan. Hortaz, oinarrizko errenta kudeatzean, aplikatzean eta garatzean beharrezkoa da tentsioari etengabe eustea, horrekin batera doazen administrazio- eta gizarte-prozesuak hobetzeko.

Orain dela zenbait hilabete Caritasek jakitera eman zuen 2.075 familiari aurreratzen ziola oinarrizko errenta –kopurua bikoiztu egin da 2009arekin alderatuta– Gizarte Gaietako Departamentuaren atzerapenengatik, eta horrek 2.124.198,43 euroko gastua ekartzen diola Caritasi.

Comptos Ganberak ere ohartarazi du oinarrizko errentaren kudeaketa hobe daitekeela, azpimarratu baitu kasurik gehienetan ez direla bete oinarrizko errenta emateko epeak.

Hortaz, Nafarroako Gobernuari erreakzionarazi egin beharko lioketen arrazoizko kritika arrazoituak dira horiek.

Hori dela eta, parlamentu-talde honek jabeldura egiten dio Familia, Gazteria, Kirol eta Gizarte Gaietako kontseilariari, atzerapen horien arrazoiak azaldu, argitu eta zehatz ditzan, bai eta atzerapenak ekidite aldera hartuko dituen neurriak ere.

